
VArolus cognominẽ magnus, heros in ſui ſaecu-
li admirationem natus, poſt magna excelſaC Saxonibusque obſcqvendi

a fortitudinis ſpecimina, devictis antea Longo-

tem redactis, in tantum extulit faſtigium Francorum no-
men, ut exteris Principibus eſſet admirationi, et ab uni-
verſa Europa ipſe Monarcha, tanqvam glorioſus antiqui
imperii et ſacrorum vindey, ſalutaretur. Cum belli glo-
ria politam pacatamqve doctrinam coniunxit, auctor-
gve exſtitit, ut pasſim inter Veſtphalos ſtatuerentur ſe-
minaria, in qvibus iuventuti humaninres proponerentur
litterae, iuvenumqve mentes cognitione utriusqve lin-
gvac imbuerentur, et vel ideo ad Graecorum reſpexit
iermonem, quo arctius cum Graecis ſtabiliret com-
mercium, poſtea per nuptias inter utrumque Impe-
ratorum ſtemma latius diſſeminandumm Io. Hor-
rion, Loiolita, iuratus Romanae aulae aſſcela, in orati-
one Panegyr. ipſo die natali Academiac Paderbor. THE-
ODORO FURSTENBERGIO, tunc ſedis Antiſtiti,
Principi et Acade miac fundatori oblata p. 4. ſic praeſens
circumſcribit argumentum: itaque iis tabulis, quibus
primam in Veſtphalia Episcopalem Eccleſium Os-
nabrugi collocat, diligenter ſanxit, ne unqvam in ea La-
tinarum, Graecarumque litterarum ſtudia intermitte-
rentur, quod inde, conciliatis aliqvando nuptiis, po-
tisſimum ſibi pſaceret, qvandocunqve ex uſu et digni-
tatè Reipubl. foret, legatum decernere in Oricntem,
Qua re prudentisſimus Imperator ſatis oſtendit, quid iam
tum ſibi de Veſtphalorum ingeniis polliceretur, qvos pri-
mum effloreſcentes arbitraretur, in luce ipſius
facundiae, omnisque liberalis ſcientiac inventricis
Graeciae, iis ipſis artibus, qvas illa maxime ven-

ditare ſolet, totius Occidentalis imperii dignitatem tueri
et illuſtrari poſſe. Eminet ergo inter ſcholas in Saxonia
inferiore a Carolo erectus ſchola Osnabrugeniſis, fun-
data D. CCC. IV. prope caſtrum ſ arcem Vittekindi,
et Graecis pariter ac Latinis litteris dicata, qvam ut
amoenum ſapientiae hortum, et oculum doctrinarum
inter Saxonas praedicat Albertus CrantZius, ſcriptor
fide dignus, et in patriae antiqvitatibus eruendis lu-
culentus in Metropoli L. I. C. 2. De Canonicorum
Collegiis per Carolum utriusqve lingvae causſa paſ-
ſim inſtitutis, qvalia Moguntiae, Coloniae, Treviris,
Salisburgi et Tiguri, cuius Collegium hodieque Ca-
rolinum nuncupatur, floruiſſe annales commemorant,
itidemqve de Collegiis Abbatiarum inſigniorum, utpo-
te Fuldenſis, Hervordienſis in Veſtphalia, Corbeien-
ſis ad Viſurgim, Lindavienſis ad lIacum Acronium, do-
cte agit, et pro munere ſagacis hiſtorici Fridericus
Spanhemius, Hiſt. Eccl. ſaec. EX. tandemque com-
memorationem, interieeto prudentiae ſale, his conclu-
dit verbis: nec illa alio inſtituto, qvam ut in bonis
litteris et ſacra diſciplina, ac praecipue in ſanctis ſcri-
pturis inſtruerentur, qui deinceps initiandi ſacris or-
dinibus eſfent clerici, vitac genere ad regulas Bene-
dicti compoſito; ac legibusſeæerioribus adſtricto,
freqventibus exercitiis pietatis Sed mox Collegia il-
la in Cantionum Miſſalium ſcholas, in luxus officinas
et pompae mundanae, vivo iam Ludovico Pio, the-
atra abierunt, reformatione neqvicqvam tentata.
Monaſteria vero in foedos carceres, et deſidiae, igno-
rantiãe, ac ſuperſtitionum latibula deſiiſſe, res ipſae
conteſtantur. Ipſum Carolum Graccam calluiſſe lin-
ovam, eamqve cum Latina feliciter coniunxiſſe, te-
ſtatur Eginhartus, cuius teſtimonium profecto gravi

gaudet pondere, cum intime et intra ſacros Cancel-
los cum Carolo verſaretur, eiusque arcana penitius
luſtraret. Non patrio, inqvit, tantum ſermone con-
tentus, ſed etiam peregrinis lingvis ediſcendis ope-
ram impendit, in qvibus Latinam ita didicit, ur ae-
qve illa ac patria lingva orare ſit ſolitus. Graecam
vero melius intelligere quam pronunciare poterat.
Eginharti verba ſic illuſtrat Nobilisſimus ac inter
Cattos percelebris Polyhiſtor et Conſiliarius Domin.
Schminckius pag. 16: Nonnulli ex recentioribus ſe
Carolum ad Caelum evehere putant, ſi inaudita ꝗvae-
vis et magna ipſi tribuant; narrant enim, Carolum
accurate locutum fuiſſe Graece, contra diſſerta Egin-
harti verba, Latine, Hebraice, Arabice, Scotice, Gal-
lce, Germanice, Belgice, pluresqve alias lingvas.
Sed has fabulas Auctoribus ſuis relingvo, cum nemo
veterum ullam de tot lingvis faciat mentionem. Al-
cuini negotiis et ſvaſionibus Carolus benignam prae-
buit aurem, qvi heros ſapienter proſpexit, non niſi
his litterarum deliciis veterem poſſe exſtirpari bar-
bariem, qvae in ordine ſacro tam altas egerat radi-
ces, ut Patres Synodi Turonenſis III. ſub Carolo
A. DCcC. XILL. celebraraæ iratuere cogerentur Ca-
none XVII. ut qũſ5ẽt ſpicopus haberet apud ſe
Homilias, continentes neceſſarias admonitiones etc.
Et ut easdem Homilias qvisqve aperte transferre
ſtudę;- in Ruſticam Romanam Lingvam, aut The-
otiicam (Germanicam) quo facilius cuncti poſſent
intelligere, qvae dicuntur. Breviter ac ſtrictim vitam
Alcuini et in litteras merita, ut Caveum et alios o-
mittam, recenſet Caſimirus Ovdinus in Comment.
d S t ribus Eccleſiat Tom. I. pag. 1923. qvem
e crip oScriptorem mira induſtria effulgentem, ſed in Caveum

minus acqvum, nuper ex ſingulari propenſione in i-
ſas et ſtudia liberalia pluteis meis donavit Amplisſi-
mus Civitatis noſtrac Scnatus, qvod munus uti conde-
cens meretur elogium, ſic a me Cliente nulla ratione
poteſt ſecure ſilentio committi. Manet ergo gloria in-
ſtauratae inter Saxonas et reliqvas Germaniae gentes Ca-
rolo, qui Princeps non tam titulo, ut logvar cum Caveo,
qvam revera Magnus extitit, meliori aevo et longiori vita
dignus; dubium pietate an maieſtate illuſtrior: in bonis
litteris non infelicem progreſſum fecerat graece latiie-
que doctus, adeo facundus, ut etiam didaſcali mu-
nus, Eginharto teſte, ſubiiſſe apparerett. Puteani
elogium, quo Caroli mactat merita, nullus delebit
livor, nec temporum caligo obfuſcabit: vir fortior,
an felicior Carolus extiterit, dubites; dignus, qvi ma-
gni cognomen accepit, pugnando ſtrenuus, vincendo
clemens, regendo pacificus. Armis conciliisque rem
Chriſtianam conſtituit, et parem pace laudem pro-
meritus, litteras doctrinamque iam exoletam Chriſtia-
nis reddidit. Ergo quoũ adhuc Latini ſumus, quod
barbaricm exuimus, Carolo debemus. In Hiſt. In-
ſubr. pag. 216. Caroli in litteras amorem paucis et-
iam contingit Ilacõbus Carolus Spenc ſs, publicus hi-
ſtoriarum Doctor Vitembergae, et gloriae paterme
aemulus auſpicatus, in hiſtoria Germaniae univerſal.
Parte I. p. 260. ſic tandem concludens hiſtoriae ne-
xum: laudabiliter haec omnia Principes: modo non ſuc-
ceſſu optima conſilia caruiſſent. Adſtipulatur I. H. Hot-
tingerus Parte I. H. E. ꝑ. 556. et in ſchola Tigurinorum
Carolina, quae prodiit Tigurii 1664. Quapropter meliore
iure Sanctorum numero inſeri meruiſſet Carolus, qvam
tot alil Reges et Reginac ob meras ſuperſtitiones ignaro
Clero acceptae; ſed qui fucos Romanac Aulac interno-

ſcit, vanas omittendi causſas facile ſubolere poterit,
qvas ſat liberali penna mundo propoſuit celeberri-
mus Fridericus Spanhem. Hiſt, Chriſtianae ſaeculo
IX. pag. 1338 Neque tamen, inquit, in Romanum
Martyvrologium inferri Caroli nomen Pontificibus
placũit. Praetextus Baronio eſt ad annum D. ccc.x.
n. 63. quod coniugalem Sanctitatem concubinarum
introductione foedaverit. Quod falſitatis arguunt i-
pſi Francorum annales, et nuper Natalis Alexander
Tom. XV. c. VII. art. I. uxores non concubinas in-
terpretati, quas ſuperinduxit poſt Luitgardis obitum
coniuges, ſextam, ſeptimam et octavam. Verae caus-
ſac non Canonizati Caroli, ritu Pontificio, practer-
quam a Paſchali Antipapa A MC LXI. hae fuerunt:
1. impugnata a Carolo omnis Iconodulia Libris IV.
de imaginibus et in Concilio Francofurtano, invi-
to Hadriano I. 2. Paparum auctoritas cocrcita, et ius
ſibi vindicatum, pientisſimorum Regum ad exernplum,
ſanciendi leges, ſeu Conſtitutiones Eccleſiaſticas, qvoad
Doctrinam Diſciplinam et Ritus. Traditur quidem a
Beſſelio, Vernero Rollevinckio et Aventino teſtibus,
Carolis a Papa Zachariapraeferte Friderico I. Impe-
ratore, A. 1166. Indict. 14. caelitum choro addictus;
Verum non tam Zacharias, quam potius Paſchalis
III. Antipapa, Carolum in numerum divorum recepit,
de quo actu latius agit Bollandus in actis Sanctorum ad
XXVIII. Ian. Tabulae Aquisgranenſes et Ecclcſiae Gal-
licanae Carolum etiam inter Sanctos oſtendunt, aſt ſine
praevio Romani Praeſulis conſenſu, et velideo irrito co-
natu. Produnt annales Benedict. et contra Bellarminum
propugnat Mabillonius, non Svibertum, ſed Vlricum,
Antiſtitem Auguſtanum primum inter Germanos fuiſſe,
qui Divielogioa Ioanne XV. A. 993. condęcoratus fuerit,

etusqve ad A. 1000, quemlibet Epiſcopum canoniſandi
ſolennia exercuiſſe, populo conſenſum praebente; ſed æe-
cens creatos Sanctos tantum intra Dioeceſes valuiſſe, ho-
norisqve pretium a ſuis cultoribus reportaſſe. Mabillo-
nius praei. ad Annal. àa. 87. ad 17. ex eo celeberrimus
Tigurinornm hiſtoricus, et Evergeta meus ſingularis, Io.
Iacobus Hottingerus, T. I. Hiſt. Eccleſ. Hel. p. 899. His
apponatur Io. Albertus Fabricius p. 269. Bibliograph. An-
tiqz. Vti ergo in deliciis tulit Graecas et Latinas
litteras Garolus, ſic omnis poſteritas, ab ineptiis Scho-
laſticorum, et ſcoriis cerebri crasſioris vacua, ſemper
has lingvarum matres, gvibus totum ſuperſtruitur ſa-
pientiae acdificium, excoluit, idqve inſtituti etiam ſa-
trum nutu in noſtra ſemper remanſit ſchola, qvac gna-
viter adhuc urget culturam utriusqve lingvae, ridiculas-
gve garriendi, et pro ſaeculi vanitate geſticulandi ine-
ptias merito proſcribit. Quousqve in utriusque lin-
gvae exercitio, mqve aliis diſciplinis iuventus noſtrae
ſcholae profecerit, craſtinus dies et ſeqventes expan-
dent, in qvibus Examinis ſolemmitas priſcorum more
rite peragetur, Scholae Collegium ſibi pollicetur
berevolum Patronorum acceſlum, qvod omnibus vi-
ribus pro novo amoris documento eo conniterũ, ut
gratum ſe acceptumqve pracbeat Ephoris ac Patro-
nis, qvorum curam et induſtriam etiam triſtis flam-
ma reddidit luculentam, magisqve luculentiorem red-
det novum Muſarum domicilium, qvod in ſempiter-
nam vrbis, Senatus et litterarum gloriam ex cineri-
bus ſtat erectum; et ut Phoenix renovatus ſplendidi-
ore habitu gloriatur, ab hinc et illinc Mvſarum. coe-
tu errante propediem, qvod faxit caeli clemontia,

incolendum. P. P. Dominica XIX. poſt Triados
ſolennia. MDC CXXII,

